
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এক গ্লাস জল



এত রাতে যাজিকারা নতজানু  ক্রস আঁকে বুকে

গীর্জার গরাদে এক বল্কা যীশুর নিশ্বাস আট্কে আছে

নিশ্বাস ভেজাতে জল চাই

প্রার্থনা করার জল চাই
 এক গ্লাস জল


এত রাতে যাজিকারা নতজানু

চোখের ভিতরে জল বানাবার জন্য নতজানু

রাত্রির গভীরে রাত্রি শুয়ে আছে

ঘাসের ভিতরে ঘাস

নিমগ্ন বাতাস ভারী হয়

……ক্রস হয়ে শুয়ে থাকে কাছে


এত রাতে একটি নিশ্বাস থেকে অন্য নিশ্বাসের
 ব্যবধান বেড়ে গেলে

চোখ থেকে জল……ব্যবধান বেড়ে যায়

এত রাতে জল চাই

ঘুম ধুয়ে অশ্রু বানাবার জল চাই

গীর্জার ফটক থেকে সব দাগ

ধুয়ে ফেলবার জল চাই

গীর্জাঘণ্টা বাজে……জল চাই
 এক গ্লাস জল।

	        এই পাতাটি অন্য কোনো ভাষায় উপলব্ধ নয়।

